
akoe poenja hati merasa sanget berat dan sedih, tapi lantaran satoe kawadjiban jang akoe tida bisa poengkir, terpaksa akoe moesti kerasken hati boeat berpisahan djoega sama toean-toean sekalian. Sekarang dari sebab akoe dengen lekas aken berpisahan sama toean-toean sekalian, maka akoe ambil kabranian boeat bitjara sedikit, sebagi tanda peringetan dan kita poenja berpisahan satoe sama laen.

„Akoe tida lebih ada saorang sekolahan jang tida mempoenjai pladjaran dan kapandean jang boleh dikagoemin, lapi tida oeroeng soeda mendapet toeantoean sekalian poenja perindahan dan kahormatan besar, hingga tjoema membikin akoe poenja hati djadi merasa maloe sadja. Sekarang djikaloe akoe ada kesalahan bitjara apa-apa, akoe sanget harep sadja toean-toean sekalian soedi membiri ma'af dengen satoeloesnja hati.

„Dalem ini bebrapa taon akoe berdiam disini, akoe telah mendapet kanjatahan bahoea toean-toean sekalian ada sanget rempoek dan roekoen di antara koelawarga dan sesama pendoedoek kampoeng, saling menoeloeng dalem waktoe kasoehan dan saling membantoe dalem perkara jang menggirangken, itoelah ada soeatoe sifat baek sagolongan pendoedoek, jang kaloe sadja diloewasken sampe di kalangan jang besar, sampe pada negri, nistjaja kita poenja tanah aer bisa mendjadi satoe karadjahan jang sanget besar dan berkoewasa.

Tjoema sajang sekali, ma'afken akoe, toean-toean, djika akoe poenja omongan ada sedikit koerang enak kadengerannja, ja sajang sekali, toean-toean sekalian ada terlaloe memperhatiken oeroesan penghidoepan sendiri, paling besar poen tjoema sampe pada penghidoepannja satoe koelawarga dan satoe kampoeng,

